
Pʋɩ-y faadã n kõ b rãm nins Wẽnd sẽn yãk b pʋɩyã, la
sã n kelle, yaa rog-pẽt sẽn yɩɩd pẽnegre, sẽn yaa

raoa n sõmb ne-ɑ

Yii a ɭbn ʿAbbaas nengẽ (Wẽnd yard be b yiibã yĩnga), tɩ yii Nabiyaamã nengẽ, (Wẽnd
pʋʋsg la A tɩlgr be a yĩngɑ) a yeelame: «Pʋɩ-y faadã n kõ b rãm nins Wẽnd sẽn yãk b

pʋɩyã, la sã n kelle, yaa rog-pẽt sẽn yɩɩd pẽnegre, sẽn yaa raoa n sõmb ne-ɑ»
[Naṣʋn Ṣahɩɩhʋn (Gom-sikdem sẽn manege)] [B zemsa taab a zugu (A Al-Bʋẖaariy la a Muslim n reeg-a)]

Nabiyaamã (Wẽnd pʋʋsg la A tɩlgr be a yĩngɑ) sagenda neb nins sẽn yãs ne kiidã faadã
pʋɩɩbã, tɩ b pʋɩ-a n kõ b rãmbã, ne pʋɩb sẽn tẽeg tɩrga, n zems ne dĩinã, wala Wẽnd sẽn tʋllã,
(A Naam zẽk yã) n kõ farilã rãmb b farilã alkadr sẽn be Wẽnd Gafã pʋgẽ wã, la bãmb me la:
tãab sẽn yãk yiibu, la tãab tɩ b yãk yembre, la yoob tɩ b yãk yembre, la pʋsʋka, la naas tɩ b
yãk yembre, la nii tɩ b yãk yembre. La sẽn n kel rẽ poorẽ, b kõta kiidã rog-pẽt sẽn yɩɩd
pẽnegre, sẽn yaa b raopã, la b boond-b lame tɩ Al-ʿaṣabat (buud-rɑpɑ).

